
Grønlandssel DealljáVöðuselurGrønlandskópur Grønlandssæl Harp seal

Misissuineq: Atlantikup Avannaani qanoq aataaqartigalunilu 
natsersuaqartiginera nalunarpoq. Artit taakkua amerlassusiinik 
nalileeqqissaarnissaq sooq ilisimatusartunut imaannaanngila? 

Aarlerinartorsiortitsisut:

Aataat mamaarnerup piaqqiorfiullu nalaani
nererpiarneq ajorput. Arnavissat 
nerisassaminnik malersuinnginnermikkut 
nukissatik sipaartarpaat piaqqaminnut 
nukissaqartitsilluartussamik immuliorneq 
imaannaanngeqimmat. Nerisassaminnillu 
malersuineq ajoramik piaqqatik qimanneq 
ajorpaat. Mamaarneq taamatulli 
imaannaanngitsigisarpoq, meqquilu Issittup 
imartaanut nilleqisumut 
illersuutaavallaanngilaq. Nukissatik 
sipaarumallugit kissassimaarumallutillu puisit 
mamaartut seqinnertillugu qassimasarput. 
Upernaakkut neriffissaminniileraangamik
salunnerusarput pisaminnillu orsoqarluartunik 
orsoqarluaqqilissutissaminnik 
nerisaqarnissamut piareersimasarlutik. 

Aataat artiupput sikumi piaqqisartut. 
Amerlasoorsuullutik qassimasarput 
piaqqioriartorlutillu piaqqaminnik 
milutsitsiartortarput. Aataat 
ataatsikkuupajaarlutik piaqqisarput, tassa 
aataavaqqat amerlanersaat ullualunnik 
akunneqartunik piaqqiarineqartarput. 
Aataavaqqat piaqqiarineqaraangamik 
qaqortuusarput, takisuunik meqqoqarlutik. 
Ullut 10-12-it missaannaanni milutsitsisarput, 
piffissamilu tamatumani 20 kiilunik 
oqimaallisarput. Milutsinneqareeraangamik 
mamaaqqaartarput, qaserujuttunik 
meqqoqalertarlutik taarnersalinnik. Tamatuma 
kingorna ukiumut ataasiarlutik mamaartarput 
meqquilu taarnersaqarnerujartuinnartarlutik. 

Aataaq Pagophilus groenlandicus

Aataaq puisiuvoq akunnattumik angissusilik ilaqutariinnut puisivinnut Atlantikup 
Avannaani imartaniittartunut ilaasoq. Imartani taakkunani ilaqutariinni 
pinnipedini amerlanersaapput. Aataat angutivissat inersimasut saneqqamikkut 
anngajaamik taarnersaqarput. Meqquisa sinneri qaqortuusarput 
qasersuusarlutilluunniit qaamasut. Arnavissat inersimasut amerlanertigut 
tunumikkut kukkilattariatut ilusilimmik taama erseqqitsigisumik 
taarnersaqarneq ajorput, qaamasumilli meqqoqarlutik taartunik 
‘milarujussuaqartarput’. Nerisassaminnik malersuigaangamik 400 meterit miss. 
ititigisumut aqqarsinnaasarput minutsillu 16-it miss. aqqaamasinnaasarlutik. 

Inersimasutut angissusaa 1.6 meterit
Inersimasutut oqimaassusaa 130 kg
Ukiuisa annerpaaffiat >30 ukiui
Uku nerisarai aalisakkat 
assigiinngitsorpassuit uumasullu 
qimerloqanngitsut, ilaatigut illeqqat, 
kinguit, saarulliit ammassaallu
Eqimattani amerlassusaat 
tusindilippaaluit katannermut 

Uumasut qaasuttut aarluk, eqalussuit, 
nannut
IUCN-ip uumasoqatigiiaat 
nungoriaannaasut allattorsimaffiutaanni 
inissisimaffiat aarlerinarsisoq (2023)
Atlantikup Avannaata Kangia 9,000,000
Ukunani piniarneqartarpoq   
                                    36,255 puisit/ukiumut       
    5,020 puisit/ukiumut
2019-2023-mi agguaqatigiissillugu                                            

